
1.ՀՀ ֆինանսների նախարարություն
	09․09․2024թ.

	
	N 01/9-1/18947-2024

	
Ուսումնասիրելով Ձեր 27.08.2024թ-ի N ԳՍ//27334-2024 գրությամբ ներկայացված «Հողամասեր հետ վերցնելու և անհատույց օգտագործման իրավունքով հանձնելու մասին» ՀՀ կառավարության որոշման նախագիծը, հայտնում ենք հետևյալը.
Նախագծով առաջարկվում է ՀՀ սեփականություն հանդիսացող հողամասերը հետ վերցնել «Հայաստանի Հանրապետության Արարատի մարզի Վեդի քաղաքի Գագիկ Մարգարյանի անվան թիվ 1 հիմնական դպրոց» և «Ոսկետափի ավագ դպրոց» պետական ոչ առևտրային կազմակերպություններից և «Թումոն տուփի մեջ» կրթական ծրագիր իրականացնելու նպատակով անհատույց օգտագործման իրավունքով հանձնել Սիմոնյան կրթական հիմնադրամին, Թումո շարժական կենտրոններ կառուցելու համար: Նախագծին կից ներկայացված հավելվածում արտացոլում են հանձնվող հողամասի հասցեները, մակերեսներն (հա) ու ՊՈԱԿ-ների անվանումները: Առաջարկում ենք հավելվածը լրացնել նաև հանձնվող հողամասերի արժեքների վերաբերյալ տեղեկատվությամբ:
Միևնույն ժամանակ, հաշվի առնելով Նախագծի բովանդակությունը, առաջարկում ենք Նախագծի նախաբանում հղում կատարել ՀՀ քաղաքացիական օրենսգրքի 685-րդ և 688-րդ հոդվածներին:


	Ընդունվել է մասնակի:
Նախագծի նախաբանում հղում է կատարվել ՀՀ քաղաքացիական օրենսգրքի 685-րդ և 688-րդ հոդվածներին։
Նախագծի հավելվածում հողի արժեքը չի նշվել հաշվի առնելով, որ տարածքները տրամարվում են անհատույց օտագործման իրավունքով։


	
2. ՀՀ կրթության, գիտության, մշակույթի և սպորտի նախարարություն
	03․09․2024թ.

	
	N 01/20.1/26467-2024

	ՀՀ կրթության, գիտության, մշակույթի և սպորտի նախարարությունը «Հողամասեր հետ վերցնելու և անհատույց օգտագործման իրավունքով հանձնելու մասին»  Հայաստանի Հանրապետության կառավարության որոշման նախագծի հետ կապված դիտողություններ և առաջարկություններ չունի։
Միաժամանակ տեղեկացնում եմ, որ Հայաստանի Հանրապետության կառավարության 2024թ. հուլիսի 4-ի  N 1054-Ն որոշման համաձայն «Ոսկետափի ավագ դպրոց»  և «Հայաստանի Հանրապետության Արարատի մարզի Ոսկետափի Սարգիս Հովհաննիսյանի անվան հիմնական դպրոց» պետական ոչ առևտրային կազմակերպությունների գործունեության դադարման և «Հայաստանի Հանրապետության Արարատի մարզի Ոսկետափի Սարգիս Հովհաննիսյանի  անվան միջնակարգ դպրոց» պետական ոչ առևտրային կազմակերպության գրանցման փաստաթղթերը ներկայացված են ՀՀ արդարադատության նախարարության իրավաբանական անձանց պետական ռեգիստրի գործակալություն։ 


	Ընդունվել է: Նախագիծը խմբագրվել է


	3. ՀՀ կադաստրի կոմիտե
	03․09․2024թ.

	
	ՍԹ/14268-2024

	      Ի պատասխան ՀՀ տարածքային կառավարման և ենթակառուցվածքների նախարարության 2024 թվականի օգոստոսի 27-ի N ԳՍ//27334-2024 գրության՝ «Հողամասեր հետ վերցնելու և անհատույց օգտագործման իրավունքով հանձնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   «Հայաստանի Հանրապետության վարչատարածքային բաժանման մասին» 
ՀՀ օրենքի համաձայն՝ ՀՀ Արարատի մարզի Վեդի քաղաքը և Ոսկետափ գյուղը ներառվել են ՀՀ Արարատի մարզի Վեդի բազմաբնակավայր համայնքի կազմում, ուստի առաջարկում ենք Նախագծի հավելվածում «ք․ Վեդի» բառերը փոխարինել «Վեդի համայնք, քաղաք Վեդի» բառերով, իսկ «համայնք Ոսկետափ» բառերը փոխարինել «Վեդի համայնք, գյուղ Ոսկետափ» բառերով:
[bookmark: _Hlk175217617]   Նախագծի 1-ին կետով նախատեսվում է Հայաստանի Հանրապետության սեփականություն հանդիսացող հողամասերը պետական ոչ առևտրային կազմակերպություններից (այսուհետ՝ Կազմակերպություններ) հետ վերցնելու և «Թումոն տուփի մեջ» կրթական ծրագիր իրականացնելու նպատակով անհատույց օգտագործման իրավունքով «Սիմոնյան» կրթական հիմնադրամին (այսուհետ՝ Հիմնադրամ) հանձնելու գործառույթը, սակայն պետական ոչ առևտրային կազմակերպությունների անվանումները 1-ին կետում բացակայում են, ուստի առաջարկում ենք Նախագծի 2-րդ կետում նշված «Հայաստանի Հանրապետության կրթության, գիտության, մշակույթի և սպորտի նախարարության ենթակայության «Ոսկետափի ավագ դպրոց» և «Հայաստանի Հանրապետության Արարատի մարզի Վեդի քաղաքի Գագիկ Մարգարյանի անվան թիվ 1 հիմնական դպրոց» պետական ոչ առևտրային կազմակերպություններ (այսուհետ՝ Կազմակերպություն)» բառերը ավելացնել 1-ին կետում:
   Նախագծի 2-րդ կետում անհրաժեշտ է «Հայաստանի Հանրապետության կրթության, գիտության, մշակույթի և սպորտի նախարարության ենթակայության «Ոսկետափի ավագ դպրոց» և «Հայաստանի Հանրապետության Արարատի մարզի Վեդի քաղաքի Գագիկ Մարգարյանի անվան թիվ 1 հիմնական դպրոց» պետական ոչ առևտրային կազմակերպություններ» բառերը փոխարինել «Կազմակերպություն» բառով:
Միաժամանակ առաջարկում ենք Նախագծի 2-րդ կետում «մարտի 3-ին» բառերը փոխարինել «մարտի մեկին» բառերով՝ հաշվի առնելով, որ «Հայաստանի Հանրապետության Արարատի մարզի Վեդի քաղաքի Գագիկ Մարգարյանի անվան թիվ 1 հիմնական դպրոց» ՊՈԱԿ-ի հետ ոչ բնակելի տարածքի անհատույց օգտագործման N 47/0018 պայմանագիրը կնքվել է 2018 թվականի մարտի 1-ին:

	Ընդունվել է մասնակի: Նախագծի հավելվածում հասցեները նշվել են հիմք ընդունելով անշարժ գույքի սեփականության իրավունքի գրանցման վկայականներում նշված տվյալները, իսկ Նախագծի 1-ին և 2-րդ կետերում կատարվել են համապատասխան փոփոխություններ։

	4. ՀՀ Արարատի մարզպետի աշխատակազմ
	02.09.2024թ.

	
	01//05390-2024

	«Հողամասեր հետ վերցնելու և անհատույց օգտագործման իրավունքով հանձնելու մասին»  Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունենք:


	Ընդունվել է ի գիտություն: 


	5. ՀՀ վարչապետի աշխատակազմի իրավաբանական վարչություն
	22․11․2024թ․

	
	N 02/16․3/40000-2024

	ԵԶՐԱԿԱՑՈՒԹՅՈՒՆ
«Հողամասեր հետ վերցնելու և անհատույց  օգտագործման իրավունքով հանձնելու մասին» ՀՀ կառավարության որոշման նախագծի վերաբերյալ

Ներկայացված նախագծի նախաբանում, որպես իրավական հիմք, վկայակոչված է Հայաստանի Հանրապետության հողային օրենսգրքի 75-րդ հոդվածի 1-ին մասի 2-րդ կետը՝ այս առումով անհրաժեշտ է հաշվի առնել նաև ՀՀ հողային օրենսգրքի 75-րդ հոդվածի 1-ին մասի 2-րդ պարբերությունը, ըստ որի՝ համայնքների վարչական սահմաններում գտնվող պետության և համայնքների սեփականությանը պատկանող հողերը մշտական օգտագործման է տրամադրում համայնքի ղեկավարը` լիազորված պետական մարմնի գրավոր հայտի հիման վրա` հայտն ստանալու պահից 15 աշխատանքային օրվա ընթացքում:
    Բացի այդ, նախագծում հողամասերը նույնականացված չեն, մասնավորապես՝ բացակայում են անշարժ գույքերի կադաստրային ծածկագրերը:


	Ընդունվել է, Նախագծի հավելվածը լրացվել է համապատասխան սյունով։ Միաժամանակ հաշվի առնելով, որ քննարկվող հողատարածքները ՀՀ կառավարության որոշումների հիմքով անհատույց օգտագործման իրավունքով ամրացված են համապատասխան պետական ոչ առևտրային կազմակերպություններին և Թումո շարժական կենտրոններ կառուցելու համար Կազմակերպություններին ամրացված հողամասերից հողատարածքներ Սիմոնյան կրթական հիմնադրամին անհատույց օգտագործման իրավունքով հատկացնելու նպատակով անհրաժեշտ է հողատարածքները ՀՀ կառավարության որոշմամբ հետ վերցնել Կազմակերպություններից, ներկայացվող Նախագծով նաև առաջարկվում է Վեդի խոշորացված համայնքի ղեկավարին վերը նշված աշխատանքների ավարտից հետո Հիմնադրամի հետ կնքել համապատասխան պայմանագրեր։ Տվյալ դեպքում ՀՀ կառավարության որոշումը կդիտարկվի որպես լիազորված պետական մարմնի գրավոր հայտ, որի հիման վրա համապատասխան համայնքի կողմից կկնքվի պետական սեփականություն հանդիսացող հողատարածքի անհատույց օգտագործման պայմանագիր։




	6․ ՀՀ վարչապետի աշխատակազմի սոցիալական աշխատակազմի վարչություն
	

	ԵԶՐԱԿԱՑՈՒԹՅՈՒՆ

«Հողամասեր հետ վերցնելու և անհատույց օգտագործման իրավունքով հանձնելու մասին» կառավարության որոշման նախագծի վերաբերյալ

Նախագծի վերաբերյալ ներկայացվում են հետևյալ դիտարկումները.
1. Նախագծի 1-ին կետում սխալ է նշված «Հայաստանի Հանրապետության Արարատի մարզի Ոսկետափի Սարգիս Հովհաննիսյանի անվան միջնակարգ դպրոց» ՊՈԱԿ-ի ենթակայությունը (այն ոչ թե ԿԳՄՍ նախարարության, այլ ՀՀ Արարատի մարզպետարանի ենթակայության է): 
2. Նախագծի 2-3-րդ կետերով նախատեսված գործողությունները կարող են իրականացվել ՏԿԵՆ պետական գույքի կառավարման կոմիտեի կողմից Կառավարության 2024 թվականի  հուլիսի 4-ի N 1054–Ն որոշման 8-րդ կետի հանձնարարականի իրացումից հետո (այդ կետի կատարման վերաբերյալ վարչապետի աշխատակազմից 04.11.2024թ. N 02/11/37759-2024 ելիցով համապատասխան գրություն է ուղարկվել ՏԿԵՆ՝ ժամկետ սահմանելով 20.11.2024թ.):

	Ընդունվել է,
1․Նախագծում կատարվել է համապատասխան փոփոխություն։
2․  ՀՀ կառավարության 2024 թվականի  հուլիսի 4-ի N 1054–Ն որոշման 8-րդ կետը կատարված է։






